
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ভারতের বৈদেশিক বাণিজ্য । >>>
লন্ধ অর্থে আবার আপনাদের ব্যবহারোপযোগী সামগ্ৰী ক্রয়ের ব্যবস্থা ছিল। ফলতঃ, দুর চীনদেশের পণ্য 'মাবার’ হইতে নানাস্থানে মুদুর পশ্চিমে বিস্তৃত হইয়া পড়িত। পৃথিবীর অন্যত্র বাণিজ্যের এরূপ সুব্যবস্থা ছিল বলিয়া পরিচয় পাওয়া যায় না।’ মার্কোপোলো ‘মাবার’ প্রদেশের প্রধান বন্দরের নাম ‘কেল’ বা 'কৈল’ বলিয়। নির্দেশ করিয়া গিয়াছেন । তিনি লিখিয়া গিয়াছেন,—“কৈল’ নগর সুবৃহৎ ও সুপ্রসিদ্ধ। পশ্চিমের হৰ্ম্মোজ, কিশ, এডেন এবং আরবের বিভিন্ন স্থান হইতে ঘোটক ও অন্যান্য পণ্য বহন করিয়া যে সকল বাণিজ্য-পোত পূৰ্ব্বাভিমুখে গতিবিধি করিত, তৎসমুদায় এই কৈল বন্দরে প্রথম উপস্থিত হইত। * মার্কোপোলো— ভারতের প্রাচীনত্বের তুলনায় সেদিনের মার্কোপোলো— যে বন্দরের এইরূপ সমৃদ্ধির বিষয় প্রত্যক্ষ করিয়াছিলেন, আশ্চর্য্যের বিষয়—র্তাহার পরিদৃষ্ট সেদিনের সেই সমৃদ্ধি-সম্পন্ন বন্দবের স্থান-নির্দেশে অধুনা অনুসন্ধিৎসু প্রত্নতত্ত্ববিদগণের গবেষণা পর্যুদস্ত হইতেছে। দ্রাবিড়ী-ভাষার ব্যাকরণ-রচনায় প্রসিদ্ধি-সম্পন্ন ডক্টর কম্ভওয়েল তিন্নেভেল্লী-জেলার ইতিহাস-গ্রন্থ প্রণয়ন-উপলক্ষে মার্কোঁপোলো-কথিত কৈল বন্দরের , অনুসন্ধান লইয়াছিলেন। তিনি বলেন,-—কোরকাই এবং সমুদ্রের মধ্যবৰ্ত্তী স্থানে প্রাচীন কয়াল (Kayal) নামে একটা ক্ষুদ্র পল্লী দৃষ্ট হয়। মার্কোপোলে। কথিত সুবিখ্যাত কৈল-বন্দর’ কালে ঐ রূপ পরিগ্রহ করিযাছে। বৰ্ত্তমান কৈল-পল্লীর দুই তিন মাইল উত্তরে এবং পল্লীর নিকট এক মাইল দেড় মাইল ব্যাপিয়। তয় ইষ্টকের ও মৃৎ-পাত্রের ভূপ পরিদৃষ্ট হয়। সেই ভগ্ন-স্তুপের মধ্যে আরব-দেশের মৃৎপাত্রের ও নানা আকারের নানা রঙের চীনা বাসনের ভগ্নাবশেষ-সমূহ ইতস্ততঃ বিক্ষিপ্ত আছে। সে সকল ভগ্নাবশেষ সংগ্ৰহ করিলে এক দিনে এক গাড়ী সংগ্ৰহ হইতে পারে। কয়াল, কোরকাই এবং পারিপাশ্বিক পল্লীর অধিবাসিগণের স্মৃতি হইতে চীনের সহিত কয়লের বাণিজ্য-সম্বন্ধের বিষয় যদিও লোপ পাইতে বসিয়াছে ; কিন্তু ইতস্ততঃ-বিক্ষিপ্ত চীন। বাসনের ভগ্নাংশ-সমূহ সে স্মৃতি জগরুক করিয়া দিতেছে । তবে যে আরবের ও পারস্তোপসাগরের বন্দর-সমূহের সহিত কয়ালের বাণিজ্য-সম্বন্ধের বিষয় আজিও অনেকের স্মৃতি হইতে বিলুপ্ত হয় নাই, তাহার কারণ—সেই বাণিজ্য-সম্বন্ধ অতি আধুনিক কালেও বিদ্যমান ছিল ।’ f কৈল-বন্দরের স্থান-নির্দেশে ডক্টর কল্ডওয়েল যে কোরকই পল্লীর নাম উল্লেখ করিয়াছেন, তাহাতে ঐ স্থানের প্রাচীনত্ব নানারূপে প্রতিপন্ন হয়। খৃষ্ট-পূর্ব নবম শতাব্দীতে কোরকাই পাণ্ড্যবংশীয় রাজগণের রাজধানী ছিল। সে প্রাচীন-গৌরবের কিঞ্চিৎ আভাস এই খণ্ড পৃথিবীর ইতিহাসে ওফির-বন্দর-প্রসঙ্গে
“Call is a great and noble city. It is at this city that all the ships touch that come from the west, as from Hormes, and from Kis, and from Aden, and all Arabia, laden with horses and with other things for sale."—Marco Polo.
+ “The people of Kayal, Korkei and the neighbourhood have forgotten the existence of any trade between Kayal and China, though the broken pieces of China pottery which lie all about might have helped them to keep the fact in their remem
brance.”—A Political and General History of the District of Townsvolly in the Presidency *Madras by Rev. R. Caldwell. L. L. D.

		 এই পাতা শেষ সম্পাদিত হয়েছে ০৬:২৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







